
ᐊᒃᑑᐸ 29, 2015 
 
ᐱᓐ ᖁᕕᕐ, ᐃᒃᓯᕙᐆᑕᕐ 
ᓄᓐᓇᕗᑦ ᐆᒪᔪᓪᓕᕐᕆᔨᕐᔪᐊᑯᑦ ᑲᑎᒪᔨᖏᓐᓄᑦ 
 
ᐅᖃᐅᓯᕐᕆᔭᕗᑦ: ᕿᑎᕐᒥᐆᑦ ᐆᒪᔪᓪᓕᕐᕆᔨᕐᔪᐊᑯᑦ ᑲᑎᒪᔨᖏᑦᑕ ᑭᐅᔪᑎᖓ ᓇᓐᓄᐄᑦ 
ᑲᒪᒋᔭᐅᓐᓂᐋᕐᓂᖏᓐᓄᑦ ᓄᓐᓇᕗᑦ ᐃᓪᓗᐋᓐᓂᑦ  
 
ᖁᔭᓐᓇᒦ ᑎᑎᕐᕋᕐᑎᑕᐅᔪᖕᓇᕐᕋᑉᑕ ᐱᔪᑎᒋᓪᓗᒍ ᓄᓐᓇᕗᑦ ᑲᕙᒪᑯᑦ ᓇᓐᓄᓕᕐᕆᓂᕐᒧᑦ 
ᑎᑎᖃᓕᐆᕐᓯᒪᔪᓐᓂᑦ ᐊᐅᓚᑦᑎᓂᕐᒧᑦ. ᔫᓐ 2015ᒥᑦ ᑎᑎᖃᕐᑖᖃᕐᑎᓗᑕ ᐅᖃᐅᓯᒃᓴᒥᑦ 
ᑐᒃᓯᕐᕋᓚᐆᕐᕋᑉᓯ ᐆᒪᔪᓪᓕᕐᕆᔨᐋᓚᑯᓐᓂᑦ ᐊᒪᓗ RWOᑯᓐᓂᑦ ᕿᑎᕐᒥᐆᓐᓂᑦ, 
ᐅᖃᐅᓯᖃᕐᑐᒥᑦ ᑐᓴᒪᕐᕆᓚᐅᖏᑐᒍᑦ ᑭᓯᐋᓐᓂ ᕿᑎᕐᒥᐆᑦ ᐆᒪᔪᓕᕐᕆᔨᖏᓄᑦ 
ᑲᑎᒪᔨᐆᓗᑕ ᑕᐅᑐᒐᖃᕐᕋᑉᑕ ᐊᐅᓚᑦᑎᓐᓂᐊᕐᑐᓂᒃ ᓇᓐᓄᕐᓄᑦ ᓄᓐᓇᕗᒥᑦ. 
 
ᐅᑉᓗᒥᒧᑦ ᑎᑭᖢᒍ, ᐅᖃᐅᓯᖃᕐᕈᒪᔪᒍᑦ ᐃᓱᒫᓗᒋᔭᑉᑎᓐᓂᑦ ᐊᑕᐅᓯᐅᖏᑐᓐᓂᑦ 
ᑎᑎᕐᕋᕐᑕᑉᑎᓐᓂᑦ. ᖁᕕᐋᓱᒃᐳᒍᑦ ᓄᓐᓇᕗᑦ ᑲᕙᒪᖏᑦ ᐅᕙᑉᑎᓐᓂᑦ ᐃᓚᐅᑎᑎᖕᒪᑕ 
ᓇᓐᕗᓕᕐᕆᓂᕐᒧᑦ ᐊᐅᓚᑎᓐᓂᕐᒧᑦ ᓄᓐᓇᕗᒥᑦ. 
 
ᓄᓐᓇᓕᖕᓄᑦ ᐳᓛᕐᕋᓚᐆᕐᒪᑕ ᑲᕙᒪᑯᑦ, ᑲᑎᒪᔩᓗ 2013 ᓄᖑᓕᕐᑎᓗᒍ ᐊᒪᓗ, 2014 
ᐊᑐᓪᓕᓵᕐᑎᓗᒍ ᕿᑎᕐᒥᐆᓐᓂᑦ. ᓄᓐᓇᓕᖕᓃᑎᓗᒋᑦ, ᑐᓴᕐᕋᑕᓚᐅᕐᑐᓯ ᐊᖑᓐᓇᓱᒃᑎᓐᓂᑦ 
ᖁᕕᐋᓱᖏᑐᓐᓂᑦ ᒪᓕᒋᐋᖃᕐᕋᑕᓚᐆᕐᒪᑦᑕ ᓄᓐᓇᐄᑦ ᐊᐅᓚᑎᔪᑎᖏᓐᓂᑦ ᐃᓄᖕᓄᑦ 
ᐃᓕᖁᓯᖏᓐᓄᑦ ᐊᑕᖏᑐᒥᒃ ᐊᑐᕐᕆᐋᖃᕐᕋᑕᓚᐆᕐᒪᑦᑕ ᓇᓐᓄᕐᓯᐆᕐᖢᑎᒃ (ᐃᓅᓗᓐᓂ). 
ᐅᖃᐅᓯᕐᕆᓕᖃᒦᕐᑕᕗᑦ ᐊᑕᐅᓰᖏᖢᑕ ᓇᓐᓄᐄᑦ ᐊᒥᓱᖑᕐᐸᓪᓕᐋᓂᖏᓐᓄᑦ ᐅᑯᐅᓐᓄᑦ 
ᐊᒥᓱᓐᓄᑦ. ᐅᖃᐅᓯᕐᕆᓕᖃᒦᕐᒥᔭᕗᑦᑕᐆᕐ ᐊᖑᔪᐊᖏᓐᓇᕐᓂᑦ ᐅᕙᓘᓃᑦ ᑕᔭᐃᓐᓇᕐᓂᑦ 
ᓇᓐᓄᒐᓱᖕᓂᕐ ᐃᓅᓗᓐᓂ ᐃᖢᐋᖏᑐᕐ ᐊᒪᓗ ᐃᓕᖁᓯᕐᕆᖏᑕᕗᑦ.  
 
ᐅᕙ ᐅᓐᓇ ᓇᐃᑐᒐᓗᐋᕐ ᑕᓗᕐᔪᐋᑦ ᐆᒪᔪᓕᕐᕆᔨᐊᓛᖏᑦᑕ ᑎᑎᕐᕋᕐᑕᖏᑦ (ᑕᓕᒪᐅᔪᑦ 
ᐅᖃᐅᓯᕐᕆᔭᖏᑦ) 
 

1) ᐊᑕᐅᓯᖓᕐᑎᓗᒍ ᓇᓐᓂᐋᕐᑕᕐᕖᑦ ᐃᑦᑐᐋᕐᑐᕐᕕᖕᒥᑦ ᐊᒪᓗ, ᖃᒋᐅᔭᑉ 
ᑕᕐᕆᐅᖓᓐᓂᑦ ᐊᒪᓗ, ᓴᕕᒃᑕᕐᓄᑦ ᐊᑕᐅᓯᕐᒥᑦ ᐊᑐᕐᕈᖕᓇᕐᓯᔪᒪᔪᒍᑦ, 
ᖃᐅᔨᒪᒐᑉᑎᒍᑦ ᓇᓐᓄᐃᑦ ᐅᑎᕐᑕᕐᓂᖏᑦ ᖃᒋᐅᔭᕐᒥᑦ ᐃᑐᐋᕐᑐᕐᕕᖕᒧ; 

2) ᓇᓐᓄᒃᑕᕐᕆᔭᐅᔪᑦ ᓄᓐᓇᓕᖕᓄᑦ ᑎᑭᑦᑐᑦ ᐅᕙᓘᓐᓃᑦ ᓄᓐᓇᓕᖕᓄᑦ ᖃᓂᑦᑐᑦ 
ᐱᓕᕐᕆᔭᐅᕐᕋᑕᖁᔭᕗᑦ ᐆᒪᔪᓕᕐᕆᔨᓐᓂᑦ ᑲᕙᒪᑯᓐᓄᑦ ᓴᓐᓇᔪᓐᓂᑦ, 

ᓂᕿᓗᒃᑖᖏᓐᓄᑦ ᓇᓐᓄᕐᕋᖏᓐᓄᑦ ᐸᓐᓂᕐᑎᑎᓂᕐᒧᑦ. 
ᐃᓚᖓᕐᕋᑕᖁᖏᑲᓗᐋᕐᑕᕗᑦ ᓴᕕᒃᑕᕐᓂᑦ ᓄᓐᓇᓕᖕᓄᑦ ᑐᓐᓂᔭᐅᓯᒪᔪᓐᓄᑦ 
ᓇᓐᓂᐋᕐᓯᒪᖏᑐᑦ ᓇᓐᓄᕐᕋᑕᕐᓂᖏᓐᓄᑦ.  

3) ᓇᓐᓄᕐᕋᑕᕐᓂᕐ ᐊᖑᑕᐃᓐᓇᕐᓂᑦ ᐅᕙᓘᓐᓃᑦ ᐊᕐᓇᐃᓐᓇᕐᓂᑦ 
ᐊᑐᑕᐅᖁᖏᓕᕐᑕᕗᑦ. ᐊᒥᓲᓗᐋᕐᐸᑦᑕ ᐊᖑᔪᐋᑦ ᓇᓐᓄᒃᑕᒃᕆᔭᐆᒃᐸᑕ, ᓇᓐᓄᐄᑦ 
ᐱᐊᕐᕋᕐᓕᐅᓂᖏᑦ ᓱᑲᐃᓐᓂᕐᓴᐅᓕᕐᓂᐋᕐᑐᑦ; ᐆᒃᑑᑎᒋᓗᒍ, ᓇᓐᓄᒐᒃᓴᖃᕐᐸᑦ 
25ᓂᒃ, 13ᖑᖁᔭᕗᑦ ᐊᖑᔪᐋᕐᓯᐆᑦᑎᑦ, ᐊᒪᓗ 12ᖑᖁᔭᕗᑦ ᑕᔭᕐᓯᐅᑏᑦ,  

4) ᓄᓐᓇᕗᑦ ᑲᕙᒪᖏᑦ ᒪᓕᑎᐋᖁᔭᕗᑦ ᐊᐅᓚᑕᐅᓐᓂᖏᓐᓂᑦ ᑎᑎᖃᓐᓂᑦ ᐃᓄᐄᑦ 
ᒪᓕᑎᐋᕐᓂᖏᓄᑦ ᐊᔨᒌᖁᓗᑎᒍᑦ ᓄᓐᓇᕗᑦ ᐃᓪᓗᐋᓐᓂᑦ. ᐅᑭᐆᕐᓄᑦ ᐊᒥᓱᓐᓄᑦ 
ᐊᑐᕐᕋᑉᑎᒍᑦ ᑕᒪᓐᓇ ᐊᑐᖁᔭᐅᔪᑦ.  

5) ᑲᑎᒪᓐᓂᕐ ᐃᖃᕐᑐᐃᔪᑎᑐᑦ ᐊᒪᓗ ᐃᓪᓕᓐᓂᐋᕐᓂᕐ ᑲᑎᒪᓐᓂᑯᑦ ᓄᓐᓇᕗᑦ 
ᓇᓐᓄᓕᕐᕆᓂᕐᒧᑦ ᐸᕐᓇᒃᓯᒪᓐᓂᕐᒧᑦ ᑎᑎᖃᑦ ᐊᑐᓕᕐᓂᐋᓵᕐᑎᓗᒋᑦ 
ᐊᖏᑕᐅᓐᐋᓵᕐᑎᓗᒋᓗ. 
 

ᓄᓐᓇᕗᑦ ᑲᕙᒪᖏᑦ ᖃᐅᔨᓚᐆᕐᑐᑦ ᓇᖕᒥᓐᓂᕐ ᓄᓐᓇᓕᖕᓄᑦ ᐳᓛᕐᕋᕐᑳᑎᓗᒋᑦ 
ᐃᑦᑐᐋᕐᑐᕐᕕᒃ ᓇᓐᓄᕐᓯᐆᕐᕕᖓ ᓇᓐᓄᖃᕐᐆᕐᓂᖓᓐᓄᑦ, ᑕᒪᓐᓇ ᓇᓗᓇᖏᔪᑕᐅᔪᕐ 
ᐃᓄᐄᑦ ᒪᓕᑎᐋᓚᐆᕐᒪᑦᑕ ᐊᑐᖁᔭᐅᔪᓐᓂᑦ. ᐊᕙᑎᓪᓕᕐᕆᔨᑯᑦ ᐊᐱᕐᕆᓚᐆᕐᒪᑕ 
ᐆᒪᔪᓪᓕᕐᕆᔨᐊᓛᑯᓐᓂᑦ ᖃᓄᕐ ᐊᒥᓲᑎᒋᔪᒥᑦ ᓇᓐᓄᒐᒃᓴᖃᕈᖕᒪᓇᔭᕐᓂᑉᑎᓐᓂᑦ. ᑭᐅᔪᒍᑦ 
ᓇᓐᓄᒐᒃᓴᕗᑦ ᐊᒥᓲᓗᐋᖁᖏᑕᕗᑦ ᐊᒪᓗ, ᒥᑭᓗᐋᖁᖏᖢᑎᒍᑦ. ᓈᒪᖁᑐᐃᓐᓇᕐᑕᕗᑦ 
ᖁᐋᕐᓵᕐᓇᕐᑐᒥᖁᖏᖢᑎᒍᓗᑦ ᑲᓐᓇᑕᐅᒃ ᒪᓕᒐᖏᑕ ᐃᓗᐋᓂᑦ. SARAᑯᓄᑦ 
ᓯᓚᑖᓐᓂᖁᔭᕗᑦ. ᓄᓐᓇᕗᒧᑦ ᑕᒪᓐᓇ ᐊᑐᕐᑕᐅᖁᔭᕗᑦ ᐊᒪᓗ, ᓇᓄᕐᓯᐆᕐᕕᑉᑎᓐᓄᑦ.  
 
ᐃᓄᓐᐄᑦ ᖃᐅᔨᒪᔭᑐᖃᖓ ᐱᔪᑎᒋᓗᒍ ᐃᓚᐅᕐᕋᑕᖁᔭᕗᑦ ᐊᒪᓗ ᐊᑐᕐᑕᐅᕐᕋᑕᖁᓗᑎᒍᑦ, 
ᓇᓐᓄᓕᕐᕈᔩᑦ ᖃᐅᔨᓴᓕᕌᖓᑕ. ᐃᓄᐄᑦ ᖃᐅᔨᒪᑦᑎᐋᕐᒪᓐᑕ ᓇᓐᓄᓕᕐᕆᓂᕐᒧᑦ ᐊᒪᓗ, 
ᓇᓐᓄᖃᕐᓂᖏᓐᓄᑦ, ᐊᒥᓲᓐᓂᖏᓐᓄᓗ. ᑕᒪᓐᓇ ᐃᓚᐅᖁᔭᐅᓗᓂ ᑐᒃᓯᕐᑐᕐᑕᐅᓕᖃᒻᒦᕐᑐᕐ 
ᐆᒪᔪᐃᑦ ᒪᓕᒐᖃᕐᑎᑕᐅᓕᕐᒪᑦᑕ. ᒪᓕᒐᕐᓂᑦ ᑎᑎᖃᕐᓕᐆᕐᓂᕐᒧᑦ ᐃᓐᓄᐄᑦ 
ᓯᕗᓕᕐᐆᕐᑎᐅᔭᕐᕆᐊᖃᕐᒪᑕ ᐊᑐᕐᑕᐅᓐᓂᐊᓵᕐᑎᓗᒋᑦ.  
 
ᐆᒪᔪᓕᕐᕆᔨᐊᓛᑦ ᐃᓱᒫᓗᒋᔭᕐᒥᓐᓂᑦ ᐅᖃᐅᓯᖃᕐᕋᑕᕐᒪᑦᑕ ᓇᓐᓄᐄᑦ 
ᐊᒥᓱᖑᕐᐸᓪᓕᐊᓂᖏᓐᓂᑦ ᓄᓐᓇᕗᓕᒫᑦ ᐃᓗᐋᓐᓂᑦ; ᑐᑭᓯᓐᓇᕐᓯᔪᕐ ᓄᓇᕐᔪᐊᕐ ᑕᐅᑐᒃᑐᑦ 
ᐊᒪᓗ ᖃᐅᔨᒋᐋᖏᓐᓇᕐᖢᑎᒃ ᓄᓐᓇᕗᑦ ᑲᕙᒪᖏᓐᓂᑦ ᓇᓐᓄᒐᒃᓴᐄᑦ 
ᐃᓪᓗᐋᕐᓴᕐᑕᐅᒑᖓᑕ ᑭᓯᐊᓐᓂᑦ ᐅᖃᐅᕐᕋᓱᑲᓗᐋᕐᖢᑕ, ᑐᓴᕐᑕᐅᔪᖕᓇᖏᑦᑐᒍᑦ ᓇᓐᓄᐃᑦ 
ᐊᒥᓱᖑᕐᐸᓕᐋᓂᖏᑦ ᖃᐅᔨᒪᒐᑉᑎᒍᑦ ᐃᓅᓗᑕ, ᐅᑭᐆᕐᑕᕐᑐᒥᑦ ᓄᓐᓇᖃᕐᖢᑕᓗ. 

ᕿᑎᕐᒥᐆᑦ ᐆᒪᔪᓕᕆᖦᔨᕐᔪᐊᖏᑦ ᐃᑲᔪᕐᑐᕐᑐᑦ ᓄᓐᓇᕗᑦ ᑲᕙᒪᖏᓐᓂᑦ 
ᓴᓐᓇᕙᓕᓪᐋᓂᖏᓐᓄᑦ ᓄᑖᕐᒥᑦ ᐊᐅᓚᑎᔪᑎᒥᑦ ᓇᓐᓄᕐᓄᑦ. ᑕᒪᓐᓇ ᐅᖃᐅᓯᕐᕆᔭᕗᑦ 
ᒪᓕᒃᓗᒍ ᐅᖃᕐᕈᒪᔪᒍᑦ ᐃᓅᓗᑕ ᑲᔪᓯᖁᔭᕗᑦ ᓇᓐᓄᓕᕐᕆᓂᕐᒧᑦ ᓄᓐᓇᕗᑦ ᐃᓗᐋᓐᓂᑦ, 
ᓄᑕᖃᕗᓗ, ᐃᖑᑕᕐᕆᓐᓂᐋᕐᑕᕗᓗᑦ ᓇᓐᓄᕐᓯᐅᕐᕋᑕᕈᒫᕐᒪᑕ; ᓂᕿᒋᒐᑉᑎᒍᑕᐆᕐ ᐃᓅᓗᑕ. 
 
ᖃᓄᐃᑐᑐᐄᓐᓇᐅᒐᓗᐋᕐᐸᑦ ᐊᐅᓚᑎᓐᓄᐋᕐᑐᕐ ᓂᕐᔪᑎᓐᓄᑦ ᑎᑎᖃᑦ, ᓇᓐᓄᐄᑦ 
ᐳᔪᑎᒋᓗᐋᕐᖢᒋᑦ, ᐊᔪᕐᓇᕐᑐᓐᓂᒃ ᐃᖢᐋᖏᑐᓐᓂᒃ ᐊᖁᓵᕐᓯᕐᕋᑕᕐᓂᐋᕐᑐᒍᑦ 
ᐊᖑᓐᓇᓱᒃᑎᐅᓗᑕ ᐊᒪᓗ ᑲᑎᒪᔨᐅᓗᑕᓘᓐᓃᑦ. ᑐᒃᓯᕐᕋᐳᒍᑦ ᑐᓴᕐᑕᐅᔪᒪᓗᑕ 
ᐊᐅᓚᑎᓐᓂᕐᒧᑦ ᑎᑎᖃᑦ ᐊᑐᕐᑕᐅᔪᖕᓇᖁᓗᑎᒍᑦ ᐆᒪᔪᓕᕐᕆᔨᐊᓛᕐᓄᑦ ᐊᒪᓗ 
RWOᑯᓐᓄᑦ (ᑎᑎᖃᑦ ᑐᕐᕌᕐᑕᕐᕕᐅᖁᓗᑎᒍᑦ). ᕿᑎᕐᒥᐆᑦ ᐆᒪᔪᓕᕐᕆᔨᖏᑦᑕ ᑲᑎᒪᔨᖏᑦ 
ᑐᑭᓯᐅᒪᖁᔨᔪᑦ ᑕᒪᓐᓇ ᐊᐅᓚᑎᔪᑕᐅᓐᓂᐋᕐᑐᕐ ᑎᑎᖃᕐ ᐃᓄᐄᑦ ᐅᒃᐱᕐᕆᔭᖏᑦ ᐊᒪᓗ, 
ᐊᑐᕐᑕᖏᑦ, ᐃᓕᖁᓯᖏᑦ ᐃᓅᓂᖏᓗ ᑕᐅᑐᒃᑕᐅᖁᔭᕗᑦ.  
 
ᑐᓴᕐᑕᐅᔪᒪᒋᕗᒍᑦ ᓄᓐᓇᕗᑦ ᑲᕙᒪᖏᑦ ᐃᓚᐅᑎᑎᔪᖕᓇᕐᐸᑦᑕ ᐃᓄᐄᑦ ᖃᐅᔨᒪᔭᑐᖃᖏᑦ 
ᐊᒪᓗ, ᓇᓐᓄᓕᕐᕆᔨᖏᑦ ᖃᐅᔨᓴᕐᑏᑦ ᓈᓴᐃᓕᕐᕌᖓᑕ ᑕᒪᕐᒥᑦ ᐊᑐᕐᑕᐅᖁᔭᕗᑦ. 
ᕿᑎᕐᒥᐆᑦ ᐆᒪᔪᓕᕐᕆᔨᖏᑦ ᐃᓱᒪᔪᑦ ᑕᒪᑯᐋᑦ ᐊᑐᕐᑕᐅᒃᐸᑦᑕ, ᐃᖢᐋᕐᓂᕐᓴᒥᑦ 
ᑕᐅᑐᖕᓇᕐᑐᖃᓪᓕᕐᕋᔭᕐᑐᕐ, ᐊᒪᓗ ᐊᓯᖑᕐᓗᓂᑦ ᐱᓕᕐᕆᓂᕐ ᓈᓴᐃᓕᕐᕌᖓᑕ; 
ᓇᓐᓄᓕᕐᕆᔩᑦ ᓄᓐᓇᔪᐋᕐ ᑕᐅᑐᖕᓂᕐᓴᐅᓕᕐᕋᔭᕐᑕᖓ ᐊᒪᓗ, ᑕᐅᑐᖏᓐᓂᕐᓴᐅᓕᕐᓗᑎᒃ 
ᒥᑭᓂᕐᓴᒥᑦ. 
 
ᑕᐃᒪ, ᐅᖃᕐᕈᒪᔪᒍᑦ ᖁᔭᓕᔪᒪᓗᑕ ᓄᓐᓇᕗᑦ ᑲᕙᒪᖏᓐᓂᑦ ᐅᕙᑉᑎᓐᓂᑦ ᑐᓴᕐᕈᖕᓇᕐᒪᑦᑕ 
ᑕᒪᑐᒥᖓᑦ ᐃᓱᒪᒋᔭᑉᑎᓐᓂᑦ RWOᖑᓗᑕ. ᑲᔪᓯᓐᓂᐋᕐᐳᒍᑦ ᐊᒪᓗ, 
ᐱᓕᕐᕆᖃᑎᖃᕐᕈᒪᓗᑕ ᓯᕗᓐᓂᒃᓴᒧᑦ ᑕᒪᑐᒥᖓᑦ, ᐊᒪᓗ ᐆᒪᔪᓪᓕᕐᕆᔨᐊᓛᑦ RWOᑯᓗ 
ᐃᑲᔪᕐᑎᒋᓗᑎᒍᑦ.   
 
ᐅᑕᕿᓐᓂᐋᕐᐳᒍᑦ ᐱᓕᕐᕆᕋᑎᖐᖕᓂᕐᒥᑦ ᓴᖏᓐᓂᖃᕐᓂᐋᕐᕋᑉᑕ ᐊᒪᓗ, ᑐᑭᖃᑎᐋᕐᑐᒥᑦ 
ᐊᐅᓪᓚᑎᓐᓂᕐᒥᑦ ᑎᑎᕐᖃᓂᑦ ᓇᓐᓄᓕᕐᕆᓂᕐᒧᑦ. ᑕᒪᓐᓇ ᑐᕐᕌᕐᑕᕐᕕᐅᓐᓂᐋᕐᒪᑦ ᐃᓄᓐᓄᑦ, 
ᐊᒪᓗ ᐃᓅᓂᖏᓐᓄᑦ ᓯᕗᓐᓂᒃᓴᒥᑦ. ᑕᒪᓐᓇ ᐊᐅᓚᑎᔪᑕᐅᓐᓂᐋᕐᑐᕐ ᑎᑎᖃᕐ 
ᓴᐳᓯᒪᒋᐋᖃᕐᓂᕐᐋᕐᒥᔪᕐ ᐃᓄᓐᐄᑦ ᐅᒃᐱᕐᕆᔭᖏᓐᓂᑦ ᐊᒪᓗ, ᐃᓅᓂᖏᑦ ᒪᓕᒃᓗᒋᑦ 
ᓇᓐᓄᓕᕆᓕᕌᖓᑉᑕ ᓄᓐᓇᕗᑦ ᐃᓗᐋᓐᓂᑦ.  
 
ᐅᕙᖓ ᑎᑎᕐᕋᕐᑐᕐ, 
 
 



 

 
Footer to change… 

ᓴᐃᒪᓐ ᕿ’ᖓᕐᑐᕐ 
ᐃᒃᓯᕙᐅᑕᕐ 
 
 
 
 
 
 

 


